MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 30

L-Erbgħa, 5 ta’ April, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:11p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Chris Agius; l-Onor. Helena Dalli; l-Onor. Mario deMarco; l-Onor. Tonio Fenech (Segretarju Parlamentari); l-Onor. Joseph Abela (sostitut); u l-Onor. Frederick Azzopardi (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 29 li saret fil-15 ta’ Marzu, 2006 ġew konfermati. 

KORRISPONDENZA

Iċ-Chairman informa lill-Kumitat li kien irċeva din il-korrispondenza:

Ittra mingħand is-Sur Mario Falzon, Chairperson Bord tal-Koperattivi b’risposta għal artikolu li deher f’The Malta Independent on Sunday tad-19 ta’ Marzu 2006.
DISKUSSJONI DWAR L-ITTRA MIBGĦUTA LILL-KUMITAT MILL-ONOR. JOSEPH ABELA - KOPERATTIVA TAT-TJUR U KOPERATTIVI IN ĠENERALI

Il-Kumitat stieden lis-Sur Joseph G. Galea, Awditur Ġenerali, sabiex jieħu parti fil-Kumitat.

Is-Sur Frans Borg, Segretarju Permanenti fil-Ministeru ta’ l-Edukazzjoni, Żgħażagħ u Impjieg; is-Sur Mario Falzon, Chairperson Bord tal-Koperattivi; Is-Sur Emanuel Zahra, Segretarju  Bord tal-Koperattivi; u s-Sur David Dandria, Konsulent fil-Ministeru għall-Affarijiet Rurali u l-Ambjent ħadu sehem fil-Kumitat fejn saruhom xi mistoqsijiet dwar l-imsemmi item.

Fuq talba ta’ l-Onor. Joseph Abela il-Kumitat qabel li l-Bord tal-Kooperattivi għandu jgħaddi lill-Kumitat:

Kopja taċ-ċertifikat tar-reġistrazzjoni tal-Koperattiva tat-Tjur;

Kopja tar-rapport ta’ l-inkjesta;

Kopja tal-business plan oriġinali, jekk kien hemm; u 

Kopja tal-minuti tal-laqgħa fejn ġie deċiż li ssir il-likwidazzjoni.  

Id-diskussjoni kienet interrotta u baqgħet aġġornata.
Fid-8:48p.m. iċ-Chairman aġġorna l-Kumitat għal data u b’aġenda li jiġu komunikati aktar tard. 

